
Sebuah penerbitan digital secara berkala oleh Majlis Perwakilan
Pelajar UiTM Cawangan Pulau Pinang Sesi 2021/2022 dalam
merekod pencapaian dan kecemerlangan mahasiswa mahasiswi
UiTM Cawangan Pulau Pinang yang diedarkan secara percuma
di laman sesawang:

 

E-buletin ini akan diterbitkan untuk memaparkan aktiviti-aktiviti
menarik yang berlaku sepanjang bulan tersebut. 

Tips: Terdapat juga perkataan/gambar yang boleh ditekan dan
akan membawa anda terus ke pautan yang berkaitan. 

Assalamualaikum Warahmatullahi Wabarakatuh dan salam sejahtera. 

Jutaan syukur dipanjatkan ke hadrat Allah S.W.T., selawat dan salam buat junjungan
tercinta Rasulullah S.A.W. 
Syukur dengan kurnia dan izinnya, maka E- buletin (versi Pelajar) edisi Mac dan April
2022 telah berjaya dihasilkan oleh Majlis Perwakilan Pelajar dan Sekretariat Majlis
Perwakilan Pelajar UiTM Cawangan Pulau Pinang. Syabas dan tahniah diucapkan
kepada semua yang terlibat atas kegigihan dan kesungguhan dalam menerbitkan buletin
ini, terutamanya pihak Majlis Perwakilan Pelajar, yang menjadi tulang belakang kepada
kelangsungan aktiviti dan kecemerlangan pelajar. Saya berharap agar komitmen dan
dedikasi yang ditunjukkan akan berterusan dalam usaha merakamkan program dan
aktiviti yang dilaksanakan oleh mahasiswa kampus ini. Penerbitan e-buletin ini adalah
sebuah platform terbaik bagi menyajikan pelbagai aktiviti dan informasi mengenai aktiviti
dan pencapaian pelajar. Justeru, dengan penerbitan e-buletin ini mampu menyuntik
semangat mahasiswa untuk terus bergerak aktif dan menyumbang kepada
kecemerlangan kampus. 

Merenung sejenak, tahun 2021 merupakan tahun yang amat mencabar. Banyak onak
dan duri terpaksa dilalui oleh mahasiswa dalam mengharungi tempoh pembelajaran
dalam suasana pandemik. Semoga cabaran ini menjadikan mahasiswa lebih matang
untuk mendepani hari-hari mendatang. Selaras dengan aspirasi UiTM ke arah
kecemerlangan dan kejayaan, mencapai sebuah universiti terkemuka dunia menjelang
tahun 2025, semua mahasiswa wajar melengkapkan diri masing-masing dengan ilmu
pengetahuan dan meningkatkan keupayaan kendiri agar menjadi insan yang mempunyai
keseimbangan sempurna, berkepimpinan, berketrampilan dan berdaya saing. Justeru,
saya menyeru agar mahasiswa UiTM dapat membuktikan kemampuan menerajui
masyarakat dan zamannya, dan jadilah pemimpin masa depan yang berkaliber. 
Akhir kata, saya ingin mengucapkan penghargaan kepada Majlis Perwakilan Pelajar dan
Sekretariat Majlis Perwakilan Pelajar UiTM Cawangan Pulau Pinang serta semua pihak
yang telah terlibat secara langsung dan tidak langsung dalam menerbitkan e-buletin ini.
Semoga mahasiswa dan mahasiswi memanfaatkan buletin ini sebagai wadah bernilai
dalam memperkukuh integrasi sosial bersama. Sekian, wabillahitaufik walhidayah
wassalamualaikum Warahmatullahi Wabarakatuh.

